
Қырғыз еліндегі миссионерлік іс-әрекеттер және прозелитизм мәселесі

1990 жылдардан бастап Орталық Азиядағы түркі тілдес республикалары егемендігін алып, жаңа кезеңге 
аяқ басты. Қоғамның демократияға бет алуының нəтижесінде адамдарға діни сенім жəне ар-ождан 
бостандығы құқы берілді. Мемлекттің еркін ойлау, дін жəне діни сенімін білдіру құқықтарын қамтамасыз 
етуі қоғамның көпконфессиялануына серпін берді. Плюрализм мен демократиялық принциптерді желеу 
етіп бұрындары Қырғызстан тарихында орын алмаған жаңа діндер мен діни ағымдар, топтар мен мисси-
онерлер ағылып келе бастады. Әсіресе протестанттық бағыттағы христиандардың қызметтері күшейді. 
Миссионерлердің басым көпшілігін АҚШ, Оңтүстік Корея жəне Германия елдерінен келген азаматтар 
құрайды.  Бұрын ұлттық тұрғыдан мұсылман немесе православ ретінде саналған адамдардың көпшілігі 
күн санап солардың қатарына өте бастады. Прозелитизм мəселесі қоғамда діни негізде жанжалдардың 
орын алуына əкеліп соқтырды. 
Бұл мақалада көршілес қырғыз елінде қарқынды түрде жүргізіліп миссионерліктің таралу себептері мен 
қолданған тəсілдері жан-жақты қарастырылып,  оның қоғам бірлігі мен тұрақтылығына зияндылығы мен 
болашақтағы қатерлері жайлы сөз қозғалады. 
Түйін сөздер: миссионерлік, протенстанттық ұйым, ар-ождан бостандығы мен діни сенім, прозелитизм. 

A. Adilbayev 
  Missionary work in the Kyrgyzistan and the problem of proselytism

This article maps out the activities of those religious organizations which take on the missionary character, 
special attention being given to the Protestant ones. Under different headings are explained the reasons for the 
growth of such missionary movements and the employed techniques. Is tackled in the article the problem of 
proselytism, which as a result of multi-dimensional religious expansion and the intense activity of missionary 
movements has come to be seen as a threat to the unity and spiritual unity in such a country as Kirgizstan – a 
country which in terms of religious tolerance and interfaith friendship of its peoples has been considering itself 
a role model for the neighbouring countries (and to which some experts have referred as not less than the “Swit-
zerland of Asia” and “Island of democracy “ in Central Asia). In this country, proselytism possesses potential to 
cause serious religious conflicts.    
The key words: missionary organizations, enculturation, proselytism, freedom of conscience and religion.

А. Адильбаев
Миссионерство в Кыргызстане и проблема прозелитизма

В данной статье рассматривается деятельность религиозных организаций в Республики Кыргызстан, 
носящих миссионерский характер; особенное внимание уделяется протестантским организациям. 
Разъясняются причины роста численности миссионерских движений и используемые ими методики. 
Рассматривается проблема многоплановой религиозной экспасии и интенсивной деятельности западных 
миссионерских движений, представляющих угрозу единству и духовной сплоченности в Республики 
Кыргызстан, что может стать причиной межконфессиональных конфликтов и причиной разурушения 
духовного единства страны.
Ключевые слова: миссионерство, протестантские организации, инкультурация, прозелитизм, свобода 
совести и вероисповедания. 

1990 жылдардан бастап Оталық Азиядағы 
түркі тілдес республикалары егемендігін алып, 
жаңа кезеңге аяқ басты. Қоғамның демократияға 
бет алуының нəтижесінде адамадарға діни сенім 
жəне ар-ождан бостандығы құқы берілді. Діни 
төзімділік жəне дінаралық татулық мəселесінде 
өздерін үлгі тұтарлық ел санаған, тіпті кейбір ма-
мандар «Азияның Швецариясы» жəне Орталық 
азиядағы «демократия аралы» деп те атаған [1] 
Қырғызыстанда еркіндікті өз үделері жолында 
тиімді пайдалана білген христиан миссионерлері 
бұрынғы Кеңес Одағы құрамында болған түркі 
республикаларына, соның ішінде қырғыз еліне 
де ағылып келе бастады. 

Қырғызыстанда 90 жылдардың басын-
да қырғыз елінде ресми түрде 2-ақ кон-
фессия болса (ислам мен православиялық 
христиандық), 1996 жылғы мəліметтер бойын-
ша миссионерлік қызметтерін жүргізетін ірілі-
ұсақты ұйымдардың саны екі жүзден асқан. 
Ал, 2001-2002 жылдары олардың саны 1212-ге 
жеткен. Олардың 839-ы христиан дінінің түрлі 
бағыттарына тəн.  Бұл бағыттардың 1996 жыл-
дан бастап артуына əсер еткен негізгі жəйт, сол 
жылы 14 қарашада діни ұйымдарды міндетті 
тіркеуден өткізу қажеттігіне қатысты шешімнің 
қабылдануы болып табылады. Осы жаңа заң 
талабы бойынша «Қандай топ немесе ұйым 
болсын 18 жасқа толған Қырғызыстан аза-
маттарынан 10 кісі бірігіп діни ұйым құрған 
жағдайда, мемлекет оны тіркеуге алуға тиіс. 
Мемлекеттік тіркеуден өткеннен соң діни ұйым 
іс-əрекеттерін жүргізу құқын иеленеді». Мем-
лекет тарапынан жасалған осындай жеңілдікті 
ұтымды пайдаланған діни топтар бар болғаны 
он кісінің басын қосу арқылы өз іс-əрекеттерін 
заңдастырып алды. Осы діни ұйымдардың дені 
Америка, Германия, Англия, Франция жəне Ко-
рея секілді елдерден келген миссионерлік топ-
тар болып табылады [2]. 

Осы орайда Орыс православ шіркеуі 
(ОПШ) де бұл аймақтарда шіркеулерін ашып, 
миссионерлерін жолдап жатты. Олар бірінші 
кезекте іс-шараларын жергілікті орыс неме-
се бұрындары православ бағытын қабылдаған 
христиандарға бағыттады. Олардың жергілікті 
мұсылман халықтарына ықпалдары жоқ деуге 
де болады. Бірақ бұл аймақта христандықтың 
протестант бағытындағы діни ұйымдар ерекше 
белсенділігімен көзге түсуде. 

Қазіргі таңда католик миссионерлер көбіне 
неміс католик шіркеуі тарапынан, протестант-
тар да германиялық протестант шіркеулері тара-
пынан, баптистер мен өзге де протестант топтар 
Америкадағы шіркеулер тарапынан жіберілуде. 
Орталық Азияға хрситиандықты жаюға ең көп 
ықпал етіп жатқан орталықтардың бірі – Гер-
мания. Оның да негізгі себебі Орталық Азия 
елдерінде өмір сүретін немістердің көп болуы. 
Мысалы бір ғана Қырғыз елінде 1989 жылғы 
санақ бойынша немістердің саны 100 мың, 2001 
жылдары шамамен 50 мың, ал 2009 жылы 9,5 
мың қалған екен [3]. Қырғызыстандағы неміс 
христиандары Кеңес одағы əлі ыдырамаған 
1988-1990 жылдар арасында Германияға жі-
беріліп, сол жердегі протестант мектептерінде 
білім алып, сол білімдерін жаю үшін елге қайта 
оралған. Бұл миссионерлердің алдын-ала дайын 
отырғанын көрсетеді.  

Кейбір батыс елдерінің өзінде іс-əрекеттері 
кең тарамаған бұл христиандық миссионерлік 
ұйымдардың Қырғызыстанда ықпалды 
болуының себебі неде? Ендігі кезекте сол себеп-
терге тоқалайық. 

1. Мәдени және экономикалық-әлеумет тік 
саладағы дағдарыс 

Әрине мұның ең əуелгісі – діни сенімдерінен 
жетпіс жыл бойы ажырап қалу нəтижесінде 
қылптасқан діни сауатсыздық. Осы жағдай кез 
келген діни ағымның іс-шараларына қарсы ша-
расыз қалдырып, дін саласындағы бос кеңіс-
тікті жақсы ұғынған шетелдік миссионерлер-
ге оңтайлы орта дайын тұрды.  Өз діндерінің 
негіздерін жақсы білмейтін қара халық миссио-
нерлердің оңай олжасына айналды.

Егемендігін алған Орталық Азия елдерінің 
ішінде Қырғызыстан тұрмыстық деңгейдің 
төмендігі жағынан Тəжікістаннан кейінгі екінші 
орында. Табиғи байлықтардың аздығы, бар 
болғандардың өзінің дұрыс қолданылмауы, 
Кеңес одағының құлауынан кейін тоқтап 
қалған завод пен фабрикалар т.б. себептер елде 
экономикалық тоқырауға жол ашты. Рухани 
əрі материалдық тұрғыдан қорғансыз қалған 
ел сыртқы күштердің ықпалына оңай түсті. 
Жергілілікті тұрғындар арасынан шыққан Ии-
сус христос шіркеуінің  миссионері, В. Кузин 
Қырғызыстандағы жетістіктерінің себебінің 
əуелі шіркеудің уағыз-насихаты мен жақсы 
ұйымдасқан əрекет нəтижесі болумен қатар 



issN 1563-0307       KazNU Bulletin. Philosophy series. Cultural science series. Political science series. №3 (44). 2013                  

А.Ш. Адилбаев 53

елдегі экономикалық қиындықтардың бой 
көрсетуінде екенін ашық айтқан.  Шын мəнінде 
қырғыз еліндегі қиын экономикалық жағдай бір 
миллионға жуық адамның шет елдерге жұмысқа 
кетуіне əкеліп соқты. Экономикалық қиындық 
көбіне жұмыс күші саналған жастарға қатты 
əсер етуде. Осындай қиындықты таптырмас 
мүмкіндік ретінде пайдаланған миссионер-
лер университет студенттеріне тіл, компьютре 
үйрету курстарын ашуда. Жақсы көзге түскен жа-
старды Америка жəне Англияға оқуға жолдауда 
əрі болашақта жұмысқа орналасуға кепілдіктер 
беру арқылы қызықтырып, қатарларына қосуға 
тырысуда. Университет студенттері мен қатар 
əлеуметтік жағдайы төмен, аз қамтылған отба-
сылар, жетімдер мен жесірлер, сонымен қатар 
жұмыссыздар да олардың негізгі нысанына 
айналған. Жұмыссыз адамдарға өз қатарларына 
адам тартып, кітапшалар таратып, жиындарына 
шақырғандары үшін белгілі бір мөлшерде ақша 
төлейтіндіктері де көпшілікке мəлім [4]. 

Осы салада əсіресе баптист неміс миссио-
нерлері көш бастауда. Олар Қырғызстанда 
əлеуметтік жəне экономикалық салаларға көп 
қаржы жұмсау арқылы елді өздеріне тартуға 
тырысады. Олар көбіне тұрмысы нашар от-
басылар, жесір əйелдер мен жетім баллалар-
ды таңдайды. Миссионерлер аңқау елді «Бұл 
көмекті біз емес, сендерге Құдайымыз Иса 
жіберді» деп алдап, өз сенімдерін тықпалауда. 
Олар жастарға бағытталған іс-шараларды да жиі 
өткізеді. Қырғызыстанның əр аймағынан кел-
ген мектеп оқушыларын демалыс лагерьлеріне 
жіберу мақсатында 1997 жылы 70 000 неміс 
маркасын, əрі əр түрлі аймақтарда ашқан 
«Інжіл мектептеріне» 500 000 мың неміс мар-
касын жұмсағандықтарына қатысты мəліметтер 
ақпарат беттерінде жарияланған [5].

2. Халықаралық  ұйымдардың ролі
Батыс мемлекеттері, АҚШ пен кейбір 

халықаралық ұйымдар суық соғыс кезеңінен 
кейінгі Ресейдің осы аймақтағы ықпалын 
азайтып, өз ықпалдарын арттыру мақсатында 
жетпіс жылдық дінсіздік құрсауынан шығып, 
руханиятқа шөліркеген елдегі діни бос кеңстікті 
толтыру үшін миссионер топтарға осы жерлер-
де іс-шараларын жүргізулері үшін ресми немесе 
бейресми жолдармен қолдау көрсетуде. 

Халықаралық деңгейде жұмыс істейтін 
ұйымдардың миссионерлердің іс-шараларымен 
немесе миссионерлік ұйымдардың саяси 

ықпалды тұлғалармен тығыз қарым-қаты-
наста, ортақтаса əрекет ететіндігі тарихи 
тəжіри белермен расталған. Қазіргі таңдағы 
миссионерлердің ең үлкен қолдаушысы əлемнің 
жəне протестанттардың ең күшті мемлекеті 
– АҚШ. АҚШ президенті Джорж Буш 1992 
жылдың 3 наурызында христиан діни топтары 
құрған Халықаралық Евангелистер ассоцаци-
ясында жасаған сайлау алды баяндамасында 
шіркеу діни құндылықтары мен христиандықты 
күйреген Кеңес Одағы, дамушы елдер мен ис-
лам мемлекеттеріне тарату үшін миссионерлерді 
міндеттерін атқаруға шақырып, бұл мəселеде 
кез келген көмекті аямайтындығын айтқан [6]. 

Қазіргі таңда халықаралық ұйымдардың 
ішінде бүкіл əлем бойынша миссионерлік 
əрекеттеріне бағыт беретін ұйым – «Дүниежүзілік 
шіркеулер кеңесі». Көптеген бөлімдері бар 
бұл ұйым БҰҰ-да мемлекеттік емес құқықтық 
статусы бар жалғыз ұйым болып табылады. 
Қазіргі таңда миссионерлікпен айналысатын 
қоғамдардың 53 халықаралық ұйымдарымен 
ресми түрде ортақ жұмыс жасап, оларға кеңес 
береді.     

Осы ұйымдар миссионерлерге кез келген са-
лада жəрдем беруде. АҚШ конгрессі мүшелері 
мен консулдығы белгілі уақыттарда дін істері 
комиссиясы мен Қырғызыстан Парламентіне 
ат  басын тіреп, елдегі дін еркіндігіне қатысты 
мəселелерді талқылап, дін саласына қатысты 
кейбір шектеулерді алып тастауды талап етеді. 
Мысалы, 1999 жылы Кызылкаядағы бапти-
стер мен Иисус Христос шіркеуін тіркеуге 
қатысты кешіктірулер осылайша шешімін 
тапқан екен. Түрік зерттеушісі С. Пайдың 
атап өткеніндей Түркия республикасының 
мемлекетаралық деңгейде, мемлекеттік жоғары 
лауазымды тұлғалардың қол қоюымен ашылған 
Түркменістандағы Махдумкулы университеті 
мен Қырғызыстандағы Ош университетінің те-
ология  факультеттеріне қатысты туындаған 
мəселелер миссионер ұйымдарыныкіндей тез 
шешілмеуде. 

Халықаралық ұйымдар миссионерлерге 
тек қана дипломатиялық емес қаржылай да үл-
кен қолдау көрсетуде. Өзге де ескі Кеңестер 
құрамында болған мемлекеттердегі секілді 
Қырғызыстанда да Сорос қоры мен христиандық 
ұйым болып табылатын Central Asia Free 
Exchange секілді көптеген ірі халықаралық 
ұйымдар елде демократияны дамыту жəне ба-

тыс мəдениетіне еліктегіш бір элита тобын 
құру мақсатында, əсіресе жастарға бағытталған 
түрлі шараларды қолға алуда. Осы бағытта 
Батыс мемлекеттерінің құйған қаражаттары 
миллиондаған долларға жетеді. Бұл мысал-
дар экономикалық тұрғыдан қиындық тартып 
отырған қырғыз халқының қайырымдылық ша-
ралары арқылы қалайша қыспаққа алынғанын 
нақты көрсетуде[7]. 

3. Халықаралық коньюктураның әсері
Америкалық стратег-идеологтардың жетек-

шілерінің бірі Бзежинсий айтқандай «Үлкен шах-
мат тақтасында» белгілі бір орны бар, əлемдегі 
шектеулі энергия көздеріне бай Орталық 
Азиядағы түркі республикалары егемендікке 
қол жеткізіп, Ресей империализмінен құтылған 
соң Америка (Орталығы Германия саналған Ев-
ропа) империализмі күтіп тұрды. Суық соғыс 
аяқталып коммунистік режим құлағаннан кейін 
əлемде халықаралық шарттар мен жахандық 
қауіпсіздік мəселесінде түбегейлі өзгерістер 
орын алды. Кеңес одағы құлаған соң жаңа 
мемлекеттер пайда болып, өзгеше жағдай 
қалыптасты. Әлемдік деңгейде Америка жалғыз 
басқарушы күшке айналды. Ресей, Қытай 
мен ислам мемлекеттерінің ортасында орын 
алған Қырғызыстанның стратегиялық жəне 
геополитикалық жағдайы да маңызды рөл ойна-
ды. Өйткені Қырғызыстандағы Ферғана аңғары 
Ислам діні келместен бұрын жəне одан кейін 
де халықаралық діни, экономикалық, мəдени 
жəне саяси күрестердің орталығы болған. Со-
вет экспансиясына қарсы ең алғашқы үлкен ұлт 
азаттық күрестер мен қозғалыстар осы аймақтан 
бастау алған. Қазіргі таңда діни əсіресе ислами 
жанданудың да дамып келе жатқан жері де осы 
аймақ. Қысқаша айтқанда, Ферғананың діни, са-
яси жағдайы Орталық Азияның болашағының 
айқындалуында маңызды орынға ие. Соны-
мен қатар Қытайға ашылатын ең маңызды са-
уда орталықтарының да бірі ретінде саналуда. 
Сондықтан қазіргі таңда да саяси, экономикалық 
жəне діни бəсекелестік жағдайындағы аймақтық 
жəне халықаралық күштер, ұйымдар мен мем-
лекеттер мұнай, газ, мақта өндірісі жəне т.б. 
табиғи байлықтарымен өзіне назар аудартқан 
Орталық Азияның орталығы саналған 
осы Ферғана аңғарын жақыннан бақылап, 
болашаққа бай ланысты стратегиялар жасау-
да. Діни, экономикалық жəне саяси жахандану 
бағдарламасының бір бөлігі ретінде қолға алынуы 

қажет маңызды база саналуда. Міне сондықтанда 
дін, саясат жəне капиталистік қаражат барлығы 
бірлесе отырып əрекет етуде [8]. Осы мақсатта 
батыстық империалистердің ең күшті қаруы 
осы миссионерлік ұйымдар еді. АҚШ пен ЕО 
алдымен осы елдерге миссионерлерді жіберген. 
Негізінен өз елінде ықпалы жоқ миссионерлер 
Орталық Азияға ағылып келіп, өздеріне жаңа 
отар іздеді. Әсіресе 2001 жылғы 11 қыркүйекте 
əлемді дүр сілкендірген оқиғадан кейін, Аме-
рика терроризмді сылтау етіп Орталық Азия 
мемлекеттеріне əскери базасын орнықтырып 
алды. Осы оқиғадан кейін мұсылмандарға қысым 
жасалып жатқан кезде, христиан миссионерлері 
емін-еркін əрекет еткен [9]. 

Германия, Франция, Англия жəне АҚШ 
Орта Азия елдеріндегі медениет орталықтары, 
баспасөз жəне мəдениет аташелери мен 
елшіліктер арқасында миссионерлік əрекеттерін 
жүргізуде. Басқаша атйқанда АҚШ алдыңғы 
орында тұрған осы мемлекеттер өз істерін 
«мемлекет-қор-шіркеу» үшбұрышы шеңберінде 
жасауда. Әсіресе 1992 жылдың басынан қазірге 
дейін жүргізіліп келе жатқан бұл шаралар «бас-
аяғын жинау жəне орнығу кезеңі» саналған 
1995 жылынан бастап қарқын ала бастаған. Осы 
мақсатта шет елдерден аймаққа жолданған діни 
əдебиеттердің санын нақты айту мүмкін емес. 
1991 жылы қыркүйек айына дейін жіберілген 
діни əдебиеттердің санының 2 милионннан асып 
жығылғандығы Германияның «Азия мəдениеті 
мен археологиясы» институты тарапынан 
баяндалған [10].   

А. Демократия, плюрализм, диалог және 
толеранттылық

Демократия, плюрализм, диалог жəне 
толе ранттылық секілді құндылықтар – батыс 
қоғамының миссионерлік əрекеттердің жайы-
луы жолында қолданған ең күшті құралдардың 
бірі. Демократиялық қоғамның қажеттілігі 
ретінде олар бірінші кезекте дін еркіндігін 
алға тартып, кез келген адам өзі қалаған дінге 
сену құқына ие дей отырып, өзге діндердің 
əсіресе христиандықтың таралуына ықпал 
етуде. Халықаралық ұйымдар ұдайы мұны 
бақылап, секталарғы мемлекет тарапынан 
қысым көрсетілген кезде бірден ол істерге ара-
ласуда. АГИК пен Германиялық Эберт қоры 
жəне т.б. халықаралық ұйымдар Қырғызыстанда 
демократияның дамуын жақсарту жолында 
түрлі ақыл кеңестерін береді. Мəселен АГИК тің 

Қырғызыстандағы өкілі Жереми Ганн қырғыз 
басшылығына шет елдерден келген миссионер-
лер жұмыстарын еркін түрде жүргізе алулары 
үшін барлық шарттардың жасалуы қажет екенін 
айтқан. Сонымен қатар Эберт қоры да Орта 
Азиялық дін басшыларымен жасаған бір жиын-
да Батыстан келген миссионерлердің істеріне 
кедергі жасамау қажеттігін айтып, ескерту 
жасаған екен [11].   

АҚШ жəне өзге де мемлекеттер мұсылман 
халықтарының онсыз да қанында бар 
толеранттылық сезімін өз мақсаттарына жету 
жолында шебер қолдануда. 2004-2007 жылдар 
аралығында көптеген жиындар, кездесулер, 
дөңгелек үстелдер, халықаралық конференци-
ялар мен ірі жобалар жүзеге асырған. Әсіресе 
діндар саналған Оңтүстік аймақтарда көптеген 
шаралар өткізіп, өте үлкен қаражат жұмсаған. 
Осы жерден де байқағанымыздай халықаралық 
ұйымдар демократия, плюрализм, діндерарасы 
диалог, толеранттылқ секілді терминдерді 
қырғыз елінің тыныштығын қамтамсыз етуден 
бұрын миссионерліктің жолын ашатын негізгі 
құралдар ретінде қолдануда. 

Католик шіркеуі 1965 жылдан кейін ортаға 
салып дамытқан діндерарасы диалог шарала-
рын жалғастыруда. Негізінен папалық жахан-
дану кезеңінің əрі христиандықтың тарихта 
орын алған «қасиетті соғыстары» нəтижесінде 
мұсылман əлімінде туындаған жағымсыз 
бейнесін жою һəм жағымды, сүйкімді бо-
лып көріну үшін жаңаша бір постмодернистік 
миссионерлікті дамытуда. Сонымен қатар 
өзге христиан ұйымдарымен ортақтаса жұмыс 
жасаудың стратегияларын белгілейді. Папалық 
соңғы кезеңдерде Иозеф Кард Ратцингер дайын-
дап, папалық тарапынан мойындалып, интернет 
сайттарында жарияланған ресми бір ақпарат 
көзінде «Адамзаттың бақытқа жетуі  тек қана 
Исаға сеніп, шіркеуге байлану арқылы жүзеге 
асатындығын» сондықтан да диалогтың бұдан 
бастарту дегенге келмейтінін, миссионерліктің 
жалғаса беретіндігін ұмытпау қажеттігін 
айтуынан Рим папасының диалогтан нені 
меңзегендігіне көз жеткізуге болады. ІІ Ватикан 
соборында Папа өзге діндерді құрметтеп, адамдар 
арасындағы достық пен бейбітшілікті орнатуға 
тырысатындығын айта келе «Бірақ, шыншылдық 
бізді ақиқатты айтуға мəжбүрлейді. Жылғыз 
ақиқат дін бар ол – христиандық» деп əлемде 

жалғыз христиандықтың үстемдігін орнатқысы 
келетіндігін ашық айтқан. Осы жиында мəселе 
ұзақ талқыланып, нəтижеде «Шіркеу миссионер 
жолдауын жалғастыра береді. Әлемнің барлығы 
тегіс христиан болғанға дейін бұл міндет 
тоқтамайды» деп қорытынды жасалған. Като-
лик шіркеуінің папасы ІІ Иоанн Павел қазіргі 
таңдағы миссионерліктің бағытын: «Бірінші 
мыңжылдықта Европаны христиандандырдық. 
Екінші мыңжылдықта Америка мен Африканы 
христиандандырдық. Ал үшінші мыңжылдықта 
Азияны христинадандыруымыз қажет» [12] деп 
белгілеп берген еді. Миссионерлік жайлы сөз 
қозғағанда осы мəселені ешқашан қаперден 
шығармаған жөн. 

Б. «Ислам радикализмі» үрейі
Америкада орын алған 11 қыркүйек оқи-

ғасынан кейін АҚШ-тың Орталық Азия елдеріне 
қатысты саясаты түбегейлі түрде өзгерді. Осы 
оқиғаны желеу еткен АҚШ Ауғаныстанға 
жасайтын əскери операцияларына «əлемдік 
бейбітшілік пен қауіпсіздікті қамтамасыз етуші» 
бейнесін беріп, Орталық Азия елдеріне əскери 
базаларын орналастырды. Орта Азия елдеріне 
орныққан АҚШ бірінші дұшпан ретінде «ис-
лам фундаментализмін» алға тартты. Батыс 
мұсылман елдерін тікелей шабуыл нысанына 
ретінде көрсете алмағандықтан қызыл комму-
низм үрейінен соң жаңа қолдан жасалған «ис-
лам фундаментализмі» фобиясын халық сана-
сына сіңіруге тырысуда. Әлем жұртшылығының 
назары «Талибан» жəне «əл-Каида» секілді 
қозғалыстарға ауып, ислам діні терроризм-
мен қатар атала бастады. Сондықтанда түркі 
тілдес республикаларда исламның жандануы 
мемлекет басшаларын алаңдатып, терроризм-
ге қарсы күресте АҚШ пен ортақтаса əрекет 
етуге итермеледі. Нəтижеде, дəл Кеңес Өкіметі 
кезеңіндегідей исламдық кез келген əрекеттер 
қатаң бақылауға алынды. Алайда радикал-
ды «ислами» қозғалыстардың миссионерлік 
əрекеттерден күшті болмағандығы белгілі. 
Мысалы, Қырғызыстанның солтүстігінде 
миссионерлердің іс-əрекеттері нəтижесінде 10 
мың қырғыз хриситиандықты қабылдаса, хиз-
буттахрирге өткендердің саны 3 мың болған 
екен. Ал 2004-2006 жылдар аралығында 
христиандыққа өткен қырғыздардың санының 
100 мыңға жеткендігі кейбір ақпарат көздерінде 
келтірілген[13]. 

Өз кезегінде Батыс елдері мұсылман ел-
дерінің батыс империализміне қарсы жа-
салып жатқан азаттық шараларын  ислам 
фундаментализмімен теңестіріп, əлем жұрт-
шылығы алдында қорғанусыз қалдыруға ты-
рысуда. Әйтпесе, əлемде өзге дін өкілдірінің 
жасағандары мүлдем қозғалмай, фундамента-
лизм, экстремизм дегенде жұртшылық санасына 
бірден мұсылмандар келетін жағдайға жетті. 

Міне, осындай қолдан жасалған ислам 
радикализмі үрейі көбінесе миссионерлерге 
тиімді келді. Миссионерлердің еркін əрекет 
ету лерінің тағы бір негізгі себептерінің бірі – 
мемлекет басшыларының оларды ради кал дық 
əрекеттерге қарсы тепе-теңдікті қамтамасыз 
етуші күш ретінде көруі. Өйткені Қырғызстан-
ның мемлекет басшысының көмекшісі 

Ч. Ара баев 1996 жылы діни ұйымдар туралы 
шығарылатын жаңа заңды талқылау барысында 
мұны ашық айтқан [14]. 

Шет елдік миссионерлер өз мақсаттарына 
қол жеткізу үшін жергілікті христиан 
ұйымдарымен ортақ жұмыс істей отырып, 
олардың тəжірибелері мен пікірлерін алады.  
Ендігі кезекте миссионерлердің қолданған 
тəсілдеріне тоқала кетейік.

1. Қоғамды тануға бағытталған арнайы 
шаралар

Миссионерлер мақсаттарына оңай жете білу 
үшін алдымен сол қоғамды тануға қатысты ар-
найы жұмыстар жүргізеді. Мəселен көптеген 
елдердің экономикалық дағдарысқа ұшырауына 
əсер еткен Джорж Сорос құрған қоры арқылы 
миссионерлерге үлкен қолдау көрсеткен. Ол 
қырғыз қоғамындағы əлеуметтік жəне діни 
жағдайдың дамуын үйреніп білу үшін елде ар-
найы сауалнама жүргізген[15]. 

2. Бірлесе отырып әрекет ету
Тарихта орын алғандай қазіргі таңда да мис-

сионер топтар өзара білесе отырып, əрекет етуде. 
Шіркеулердің тұтастығы мен əлемдік деңгейдегі 
ықпалын күшейту мақсатында 1961 жылы Дели 
қаласында өткен жиында «Дүниежүзі шіркеулер 
ұйымы» құрылған. Осы ұымға 1963 жылы 
«Дүниежүзі миссионерлік конференциясы» 
қосылған. Пртотестант, католик жəне право-
славие шіркеулері христиандандыру пəрменін 
күшейту мақсатында өзара бірлесе отырып «Ев-
ропа шіркеулер конференциясы, Азия христи-
андар конференциясы, Тынық мұхит шіркеулер 
конференциясы, Африка шіркеулер конферен-

циясы, Таяу Шығыс шіркеулер конференциясы» 
секілді ірі ұымдар құрған [16].  

Бұл үрдісті Қырғызыстаннан да байқауға 
болады. Миссионерлік мақсатпен келген хри-
стиан топтар Қырғызыстанның əрбір аймағына 
таралып, əр қайсысы бөлек бір жамағат ретінде 
тіркеуден өту арқылы іс-əрекеттерін заңды 
түрде жүргізуде. Бұл топтардың діни түсініктері, 
қолданған əдістері, қызмет салалары əр түрлі 
болғанымен таңдаған объектілері бір. Ол – 
жергілікті қырғыздар мен Қырғызыстан азамат-
тары. Бұл діни топтар əр қайсысы өз саласын-
да, бір бірлеріне ешқандай кедергі келтірместен 
қызмет жасап, ұйымшыл түрде ортақ бір мақсатта 
əрекет етуде. Осы мақсатта алғаш рет баптистер 
қадам жасады. Олар Қырғызыстандағы про-
тестант топтардың бастарын біріктіріп, бірге 
əрекет ету үшін Бішкекте бір кеңес құруға 
шешім қабылдады. Осының негізінде 2001 
жылдың 27 қазанында Қырғыз христиандары 
лидерлерінің басшылығымен кеңес өткізілді. 
Осы жиында Қырғызыстандағы барлық протес-
танттық ұйымдар мен қозғалыстар бірігіп 
«Қырғызыстандағы барлық христиан топтардың 
альянсы» деген атаумен конфедерация құрған. 
Осы конфедерацияға мүше протестанттық діни 
топтар мен қорлары, білім беру мекемелері 
Қырғызыстандағы миссионерлік əрекеттерін 
ұйымдасқан түрде жүргізуде. Православ-
католик-протестант шіркеулері арасында өзара 
кө мекке негізделіп құрылған жəне іс-əрекеттерін 
көбіне Қазақстан мен Қырғызыстанға бағыт-
таған «Сенім» қорының жұмыстары да бұған 
нақты дəлел бола алады[17].

3. Жергілікті халықты қолдану
Шет елден келген миссионерлер ең 

əуелі өздеріне жақын христиандықтың түрлі 
бағыттарын ұстанған жергілікті өзге ұлт 
өкілдерін тартқанымен қысқа мерзімде негізгі 
халық қырғыздарды өз топтарына қосып алуды 
мақсат еткен. Сол мақсатта орысша мен қырғыз 
тілін жақсы меңгерген арнайы дайындалған 
миссионерлерді жіберген. Олар өздері еркін 
жете алмайтын жерлерге қол жеткізу үшін сол 
жердің негізгі этносы саналған қырғыздарды 
саптарына тартып миссионер жасаған. 
Осылайша шет елдіктер кіре алмайтын көптеген 
жерлерге – университеттер, ауруханалар, түр-
мелер тіпті ауыл-ауылдарға олар еркін түрде 
кіріп миссиясын атқару мүмкіндігіне ие болады. 
Миссионер ұйымдардың осы мақсаттарына 

қысқа уақыттың ішінде жетіп үлгергендігі 
де байқалады. Мысалы муниттер құрған 
«Әлемдегі бейбітшілік үшін» атты ұйымның 
жетекшілері А. Орозбаев, Б. Мамытов жəне К. 
Ажыбекова атты қырғыз азаматтары Бішкек 
Словян университетінде мұғалімдік қызмет 
атқарған. Ал, осы Клара Ажыбекова 2000 
жылдың 20 ақпанында депутаттыққа кандидат 
болған. Қырғызстандағы миссионерлік 
əрекеттеріне қатысты диссертация қорғаған 
Б. Мурзараимовтың айтуынша олар қырғыз 
еліндегі атақты адамдарға ақша беріп халықты 
христиандандыру мақсатында арнайы кітаптар 
аудартқызып, мақалалар жазғызған[18]. 

2. Инкультурация. Әр түрлі мағыналар 
берілген инкультурацияның негізгі мағынала-
рының бірі «Інжіл мен христиандық құн-
дылықтарын өзге мəдениеттерге сіңіру немесе 
өзге мəдениеттердің осы құндылықтарға 
бейімделуі» [19] дегенді білдіреді. Оның 
ассимиляциялану жəне өзге мəдениеттің ықпа-
лына кіру секілді сатылары бар.  Бұл ұғым 
Католик Папалығы тарапынан 1965 жылдан 
соң диалог бастамасынан кейін ресми түрде 
мойындалып, барлық əлемде миссионерліктің ең 
маңызды элементі ретінде қолданыла бастаған. 
Инкультурацияның маңызын Папа Иоан Павел 
ІІ 1991 жылы жариялаған «Redemptoris Mis-
sio» атты нұсқауында «Шіркеу, инкультурация 
арқылы Інжілді əр түрлі мəдениеттердің ішінде 
жандандырады əрі адамдарды өз мəдениттерімен 
шіркеу жамағатының арасына қосады. Шіркеу 
бұл адамдарға өз құндылықтарын ұсынады. 
Сонымен қатар оларда бар жақсы элементтерді 
алып, оларды өз ішінен қайта жаңғыртады» деп 
атап көрсетеді[20].

Қырғызыстанда бұның көріністері айқын 
байқалады. Бұл тəсілді тек католик миссионерлері 
ғана емес өзге де миссионер топтар қолдануда. 
Сол үшін олар əуелі жаңадан егемендігін алып, 
дербес мемлекет құрып жатқан Орта Азия түркі 
республикаларының негізінен мұсылман емес 
екенін, ол жерлерде басқа да дін өкілдерінің 
болғандығын, сондықтан «Мұсылмандықтың 
қорғанымыз» деген ұрандардан бас тарту 
керектігін айтады. Көбінесе миссионерлер 
жергілікті халыққа ислам дінін жаулап алушы 
арабтардың діні ретінде көрсетіп, ислам 
келместен бұрын сол жерлерде несториан 
христиандарының болғандығын, сол жерлерде 
қол өнер немесе кез келген заттарда бейнеленген 

христиандық белгілерді алға тарта отырып, 
исламның қылыштың күшімен жайылғандығын 
айтып, елді христиандыққа тартады. Немесе 
тəңіршілдік пен шаманизмді түркілердің діні 
ретінде көрсетуге тырысады. Евангелистер осы 
пікірлерін дəлелдеу мақсатында Америкадағы 
университеттерден мамандарды көптеп тартуда 
[21].

Миссионерлердің негізгі ұстанған тəсілдері 
– қоғамды дегенерациялау. Олар ұлттық, мəде-
ни құндылықтарды жəне діни сенімдерді əл-
сірету, сосын европалық христиан мəдени 
құндылықтарын насихаттап, елді ұлттық ерек-
шеліктерден ажырату үшін əуелі қоғамда 
пікірталастар ұйымдастырады. Осылайша 
өз құндылықтарынан ажыраған адамдарды 
құрықтарына оңай түсіріп алады. Бұған христиан 
дініне өтіп кеткен жергілікті миссионерлер 
тарапынан басылып шыққан «Ала Тоодогу 
кырк из» атты кітаптан көптеген мысал көруге 
болады. Бұл кітап сыртқы безендірілуі мен 
мазмұнына қарғанда бейнебір қырғыз халқының 
салт-дəстүр, əдет-ғұрпына арналып қырғыз 
халқының жанашыры тарапынан жазылған кітап 
секілді халыққа ұсынылған. «Қырық із» деп 
қойғандағы мақсаты – қырғыз халқының салт-
санасы мен əдет ғұрпында Иса пайғамбардың 
қырық ізінің болғандығын дəлелдей отырып, 
оларды христиандыққа тарту. Осы кітаптың 
ішіндегі «Күннің нұры» атты бөлімінде 
қырғыз халқының арасында Иса Мəсіх туралы 
ақиттан алыс, қараңғылық көзқарастардың кең 
тарағандығын, оның Тəңірді ашуландыратынын, 
бұрындары қырғыз елін басқарған басшыларын, 
қырғыздардың ата-бабаларын залым ретінде 
бейнелеп, қырғыздарды қараңғылыққа көм-
генін, сол қараңғылықтан құтылу үшін Исаны 
мойындап, иман келтірулері қажет екен-
діктерін айтып, түпкі мақсаттарын ұқтырған 
[22]. Мұндай мысалдар аз емес. Олардың осы 
анайы əрекеттерін ресми билік басындағылар 
тек қана ескертумен шектелген. Оларға 
қатысты нақты ешқандай көзге көрінер 
шаралардың қолданылмағандығы іс-əрекеттерін 
қымсынбастан еркін түрде, ешқандай кедергісіз 
жүргізетіндігін  ашық көрсетуде [23]. 

3. Мұсылмандар мен исламға күйе 
жағу. Христиан миссионерлері кез келген 
оңтайлы сəтті пайдаланып əлемдегі 
бейбітшілік пен əділдікті қамтамасыз ету 
үшін үлкен еңбек сіңіріп жатқандықтарын 

тілге тиек етіп бағуда. Алжир, Ауғаныстан, 
Тəжікістан жəне т.б. мұсылман елдерінде 
орын алып жатқан қайғылы жағдайларды, 
əсіресе хизбут-тахрирдің сол аймақтардағы 
лаңкестіктерін алға тарта отырып, ислам мен 
мұсылмандарды қаралауда. Ал христиандықты 
бейбітсүйгіш дін ретінде көрсетуде. Мəселен, 
евангелистердің бірі «Құранда Аллаһ жол 
көрсетуші əрі азап беруші, ал Інжілдегі құдай 
жол көрсетуші əрі адамзатты жақсы көруші» 
деп мұсылмандардың ар намысына тиетін 
сөздер қолданған. Сонымен қатар миссионерлер 
Батыс мəдениетінің христиандықтың нəтижесі 
екенін, мұсылмандардың мəдениетке ешқандай 
үлес қоспағандықтарын жəне ислам дінінің 
нəтижесінде артта қалғандықтарын айтып, 
тарих пен мəдениеттен хабары аз адамдардың 
санасын улау арқылы христиандыққа өтуге 
үгіттеуде [24]. 

4. «Сүйіспеншілік». Әлемдік миссионерлік 
ұйымдар түрлі жолдарды сынап көру арқылы 
соңында Павелдің сан ғасырлар бойы айласын 
асырып қолданған «сүйіспеншілік» қағидасын 
ең негізгі қару етіп алуда. Олар мұсылмандарға 
əсер ете білудің ең тиімді жолы да осы деп 
тапқан. Орталығы Лондонда орналасқан 
«Халқыралық миссионерлік соборда» (Internati-
onal Missionary Council) қызмет жасаған Уилиам 
Патон: «Мұсылмандармен қатынас жасауда аса 
абай болу қажет. Христианның мұсылманға 
ұсынатын ең алғашқы нəрсесі діни сенім емес 
сүйіспеншілік болу қажет..» деп осы неігізгі 
тəсілдерін атап көрсетеді [25]. 

Прозелитизм. Орталық Азия елдеріндегі 
қазіргі таңда дін саласында алаңдатарлық 
басты мəселелердің бірі – өте қарқынды түрде 
жүргізіліп жатқан шоқындыру саясаты. Әсіресе 
бұл салада Кеңес Одағы құлағаннан кейін 
істеріне білек сыбана кіріскен протестанттық 
бағыттағы миссионерлердің белсенділігі 
жіті назар аударуды қажет етеді. 1991 жылы 
егемендігін алған Қырғызыстан Республикасы 
дамудың демократиялық бағытын таңдап, 
ел азаматтарына еркін ойлау, дін жəне ар-
ождан бостандығын таныды. Халықтың 80 
пайызы мұсылман қырғыз елі тəуелсіздіктің 
алғашқы жылдары саяси-экономикалық, 
мəдени-əлеуметтік жəне рухани салада жаңа 
ізденістерге кірісті. Жетпіс жылдық Кеңес 
Одағының қыспағында тұрып атеистіктің 
дінсіздік саясатының зардабын тартқан өзге 

елдер секіллді мұсылман қырғыз халқы да 
еркіндікке қол жеткізген соң дінге бетбұрыс 
жасады. Тəуелсіздіктен бұрын елде ислам діні 
мен православиялық христиандық бағыты ғана 
ресми түрде бар болса, тəуелсіздікпен бірге 
келген еркіндіктің нəтижесінде жоспарлы түрде 
батыс елдерінен ағылып келген миссионерлердің 
ашық майданына айналып шыға келді. 

Осылайша егемендік алғаннан кейінгі 20 
жыл ішінде Қырғызыстанда жаңа христиан-
дар – қырғыз-прозелиттер, яғни протестанттық 
ағымға өтіп кеткен шоқынған мұсылман 
қырғыздар пайда болды. Қазіргі таңда Бішкек 
қаласында діни қызметтерін қырғыз, өзбек, 
дүнген тілінде өткізетін, тіпті жергілікті 
өкілдерден шыққан шіркеу басшылары бар діни 
топтар да баршылық. 

Прозелитизм мəселесі алғашында қоғам 
тарапынан əр түрлі қабылданды. 90 жылдың 
соңына дейін қоғамда миссионерлік жайлы оң 
пікір қалыптасқан-ды. Өйткені ол қоғамның 
демократизациялануының мен діни сенім 
бостандығының заңды нəтижесі ретінде 
бағаланды əрі өтпелі кезеңдегі елдегі қиын 
жағдайда миссионерлер қоғамдағы тұрмысы 
наша адамдарға материалдық тұрғыдлан 
көмектесті. Мемлекеттен үмітін үзген кейбір 
азаматтардың санасында да прозелитизм өмірін 
жақсы бағытқа қарай өзгерту деген түсінік 
қалыптасты. БАҚ-тарда бұл үрдісті қолдауға 
қатысты мəліметтер де жарияланды. Бертін келе 
прозелитизм өз ұлттық дəстүрлерін сату ретінде 
қарастырыла бастады. БАҚ-тарда бұл үрдістің 
жүргізіліп жатқан діни экспансия екендігіне 
қатысты мəліметтер көптеп жарияланды. 1994 
жылы ҚМДБ басшысы Қымсанбай қажы мен 
ОПШ-ның басшысы Владимимр Савицкий 
қоғамда жүріп жатқан протестанттыққа өту 
құбылысына алаңдап ҚР Өкіметіне дəстүрлі емес 
діндердің іс-əрекеттерін шектеуші өзгерістердің 
жасалуын ұсынды [26]. 

Мемлекет тарапынан қысым жасалғанына 
қарамастан протестанттық жамағаттың 
қатары азаюдың орнына, жергілікті ислам 
дінін ұстанатын (қазақ, қырғыз, өзбек т.б.) 
халықтардың арасында орын алып жатқан прозе-
литизм нəтижесінде күн өткен сайын арта түсуде.  
Кейбір мəліметтер бойынша Қырғызыстанда 
протестанттардың 40 пайызын қырғыздар 
құрайтын көрінеді. Б. Мурзараимов қазіргі таңда 
христиан дініне өтіп кеткен қырғыздырдың саны 

шамамен 10-17 мың арасында деп болжауда 
[27]. Жоғарыда 2004-2006 жылдар аралығында 
христиандыққа өткен қырғыздардың санының 
100 мыңға жеткендігі кейбір ақпарат көздерінде 
келтірілгенін айтып өткен едік. Бір протестант 
шіркеуінің дін қызметкері В. Кузин 2004 жылы 
жамағат санының 12 мыңға жеткенін, олардың 
4,5 мыңының қырғыз екенін айтқан [28]. Со-
нымен қатар түрік зерттеушісі Х. Айдард да 
қырғыз елінде жүргізген кейбір сауалнаманың 
нəтижесінде бұл санның көп болуы ықтимал 
екендігін топшылаған [29]. Негізінен қырғыз 
елінде адамдар арасында діни ұстанымына 
қарай ресми түрде санақ жүргізілмегендіктен 
шоқынған қырғыздардың нақты санын кесіп 
айту тым қиын. 

Қазақстан, Өзбекістан жəне Қырғызыстан 
Республикаларында ресми түрде тіркелген 
протестанттық бағыттағы христиан діни 
ұйымдардың саны православтардан əлдеқайда 
көп. Мысалы ҚР Мемлекеттік дін істер 
комиссиясының 2013 жылғы мəліметіне 
сүйенсек православтардың діни ұйымдары мен 
діни нысандарының саны небары 51 болса, бір 
ғана баптистердің санының өзі 49, жетінші күн 
адвентистері 31, елуіншілер (пятидесятники) 
54, лютерандар 21, пресвитериандар 36, иегова 
куəгерлері 41 [30]. 

Қырғызыстанның дін саласындағы белгілі 
сарапшы-мамандардың бірі Қ. Маликовтың 
айтуынша, прозелит-қырғыздардың шығуы 
жергілікті халық арасында конфессияаралық 
қатынастарда жаңа түйіткіл туындатты. Қырғыз 
халқын тегіс шоқындыруды мақсат қойған про-
тестант миссионерлер өздерінің құрығына елдің 
болашағы жастарды түсіріп жатуы қоғамда 
үлкен алаңдатушылық туғызуда. Болашақта 
Ливандық фактор қалыптасуы мүмкін. Бұл 
ұзақ уақыт бойы жүріп жатыр, алайда оған мəн 
берілмей келеді [31].

Жаңа діни ұйымдардың белсенділігі дəс-
түрлі жəне дəстүрлі емес діни ұйымдардың 
қоғамда ықпалдарын арттыру мақсатында өзара 
күрестің артуына себеп болуда. Қаржылық 
мүмкіндіктерін пайдаланған миссионерлер 
бір жағынан бұқаралық ақпарат құралдарын, 
екінші жақтан қайырымдылық шараларын 
құрал ретінде пайдаланып жергілікті халықты 
өздеріне тартуда. Бір сөзбен айтқанда, халықтың 
санасы мен рухани өмірін жаулау жолында жан-
талас жүруде. Бұл өз кезегінде өзге дінге өткен 

прозелиттер арасында ғасырлар бойы жергілікті 
халықтың өмір салты мен менталитеті негізінде 
қалыптасқан мемлекеттен жырақтауға əкелуде. 
Осының негізінде жергілікті халықтың діни 
түсінігіне құрметсіздік пайда болуда. Маман-
дардың білдіргеніндей-ақ соңғы кездері про-
зелитизм мəселесі ұлттық болмысы мен салт-
дəстүрлерін сақтап қалғысы келген жергілікті 
тұрғындар мен жаңа діни ұйым өкілдері ара-
сында діни негіздегі қақтығыстардың себебіне 
айналған. Мəселен, 1994-95 жылдарда Атбасы 
ауылында баптист қырғыздар мен мұсылман 
қырғыздар арасында бірнеше рет ұрыс-керіс 
орын алған. Сол секілді оқиғалар Нарын аулын-
да да орын алып, шоқынған қырғыздар соққыға 
жығылған. 1996 жылы Шу облысының Искра 
ауылында қайтыс болған баптист қырғызды 
жолдастары мұсылман зиратына көмгісі кел-
ген кезде, ауыл тұрғындары оларға рұқсат бер-
мей, арада ұрыс-керіс орын алады. 2000 жылы 
Жалалабад қаласының Құрық көл ауылында 
шоқынған қырғыздарды ауыл халқы дарға асу 
керек деп шешім шығарып, қанды оқиғаға ба-
стай жаздаған. Тəртіп сақшыларының араласуы-
мен бұл оқиғаның алды алынған екен. Соңында 
ауыл халқы оларды көшіріп жіберген соң ғана 
тынышталған. Осы секілді оқиғалар елде өте 
жиі орын алуда. Әрине, христиан миссионерлері 
де қол қусырып қарап отырмай өз құқытарының 
қорғалуын талап, етіп елдегі құқық қорғау 
органдары мен халықаралық ұйымдарға 
шағымдануда [32]. Нəтижеде олардың талап-
арыздары қанағаттандырылып, іс-шараларын 
жалғастыруларына мүмкіндік алуда. 

Дін саласында алаңдатушылық жағдайлардың 
күннен күнге артуы мемлекетті дін саласындағы 
саясатты күшейтуге итермеледі. Өкіметтің №324 
қаулысымен 2006 жылы 6 мамырда «Қырғыз 
Республикасының дін саласындағы мемлекеттік 
концепциясы» қабылданды. 2006 жылдың 16 
маусымында Бішкекте Орталық Азия елдерінің 
діни қызметкерлері мен сарапшылардың 
қатысуымен аймақтық конференция өтті. Сол 
конференцияда ҚР-ның мемлекеттік хатшысы 
дін саласындағы заңды қатаңдату қажеттігін 
ашып айтты [33]. Нəтижеде 2008 жылы жаңа 
«Қырғызыстан Республикасындағы діни сенім 
бостандығы мен діни ұйымдар туралы» Заңы 
бойынша діни ұйымдарға қатысты ұстанымдар 
күшейтілді. Қоғамдық орындарда, үйлерді, бала-
бақша, мектептер мен университтерді аралап 

діни мазмұндағы кітаптар, видео-аудио матери-
алдар таратуға тыйым салынды. Тек жергілікті 
мемлекеттік əкімшіліктер бекіткен жерлер-
де ғана рұқсат берілді. Осы жаңа Заңға сəйкес 
діни ұйымдар міндетті тіркеуден өтуі (10-бап); 
діни ілімдерінің негіздері мен соған сай жаса-
латын істері жайлы мəлімет беруі (10-баптың 
2-тармағы); ҚР-на діни мақсатпен келген шет 
елдік азаматтар (миссионерлер) міндетті түрде 
тіркеуге тұруы тиіс (12-бап); діни оқу орында-
ры да есептік тіркеуге алынады (13-бап); діни 
ұйымдарға қаржылық бақылау жасалады (26-
бап); діни экспертиза құрылады (10-баптың 
3-тармағы). Бұрын діни ұйым ретінде тіркеуден 
өту үшін 10 кісі жеткілікті саналса, жаңа Заңда 
олардың саны 200-ге шығарылған [34]. 

Қырғызыстандағы миссионерлер тек қана 
дінді жаюмен шектелмей қоғамның барлық са-
лаларына тереңдеп кіруге тырысуда. Олардың 
өкіметке де белгілі бір деңгейде əсер ете ала-
тын жағдайға келгендігін де атап өту қажет. 
Жоғарыда айтып өткеніміздіей олар түрлі 
сенімге ие болғандарына қарамастан, қырғыз 
елінде ықпалдылықтарын арттыра білу үшін 
бір мақсатта бірлесіп, 2001 жылы Бішкекте бір 
кеңес өткізіп, конфедерация құрған. Осы топ-
тар діни емес өзге де Ашық қоғам миссионерлік 
топтардың ықпалымен саяси талаптар алға тарта 
алатын ұымдарға айналып үлгерген. Сарапшы-
маман К. Маликов миссионерлердің ел ішінде 
қаншалықты деңгейге көтерілгенін «Регнум» 
Ақпараттық агенттігіне  берген сұхбатында: 
«... Иə, Қырғызыстанда саяси исламның бар 
екені рас. Алайда саяси мақсатты христи-
ан топтар да бар  əрі олар Қырғызыстанның 
ішкі саясатына ықпал етуге ынталы. Олардың 
құрған ұйымдары да бар жəне олар кедей емес 
əрі мықты байланыстары да жетерлік..» деп 
көрсеткен [35]. Қырғызыстанда тез өсіп келе 
жатқан протестанттық бағыттағы Жетінші күн 
адвентистерінің парламентке сайлау барысын-
да өз қызметтеріне қуғын салмауға уəде бер-
ген үміткерлерді қолдағандықтары да олардың 
саясатқа араласа бастағанын көрсетеді [36]. 

Қазіргі таңдағы христиандандыруға на-
зар аударған кезде жеке тұлға ретінде өз діни 
сенімін ұстанатын адам емес, жүйелі түрде 
ұйымдасқан діни ұйымдар алдымызға шығады. 
Миссионерліктің тарихы көптеген елдердікінен 
тым əріде жатыр. Экономикалық мүмкіншіліктері 
мен халықаралық қатынастардағы ықпалы 

көптеген ұсақ елдерден озық тұрады. Олар 
тек дінді жаюмен емес, сонымен қатар саяси, 
экономикалық, мəдени, əлеуметтік салалар-
да да стратегиялық һəм жүйелі түрде жұмыс 
жүргізуде. Бір жақтан мемлекет миссионерлік 
шаралардың алдын-алуға тырысқанымен 
экономикалық жағдай мен мүмкіндіктер тең 
емес. Миссионерлердің арқасында үлкен 
халықаралық күштер мен мемлекеттер бар екені 
белгілі.

Миссионерлікке қатысты түрік зерттеушісі 
М. Ердемнің мына пікірі де құлақ асуға 
тұрарлық: «Христиан əлемі өз араларын-
да түрлі проблемалар мен теологиялық 
қайшылықтарының барлығына қарамастан, 
о бастан бері Інжілдің өсиеттерін адамдарға 
жеткізуге, оларды діни, экономикалық əрі саяси 
платформада өз мақсаттарына сай ықпал ете білу 
үшін ұзақ тарихи кезеңде түрлі жолдарды сынап 
көрген. Осы жолдар кей кезеңдерде соғыстан 
миссионерлікке, миссионерліктен диалогқа 
қарай бағыт алса, оның алдымыздағы жылда-
ры алғашқы кезеңіне қайта оралмасына ешкім 
кепілдік бере алмайды. Бұған көз жеткізу үшін 
ұзақ жылдар күтудің де қажеті жоқ. Өйткені 
христиан əлемінің қолындағы экономикалық 
жəне технологиялық басымдықтарын əуелі 
мұсылмандарға қарсы, одан кейін өздерінен емес 
қоғамдарға қарсы қалай қолданып отырғаны көз 
алдымызда. Христиандардың ортаға тастаған 
жаңа пікірлерінің астарында сұм жоспарлардың 
бар екендігі немесе мүмкін екендігі тарихи 
тəжірибе арқылы адамзаттың көзі жеткен ақиқат 
болса керек. Сондықтан ислам əлемінің жəне 
Кеңестер Одағынан егемендігін алып шыққан 
Түркі республикаларының өз аймақтарындағы 
христиандық іс-əрекеттерге ерекше мəн берулері 
діни, ұлттық жəне мəдениетінің болашағы  үшін 
аса маңызды болып табылады [37].

Профессор С. Хизметли де осы ойды 
қуаттайды. Ол миссионерліктің барлық адам-
затты қамтитын екі сатылы жобаның жемісі 
екенін айтады. Біріншісі – діни. Өзін христи-
ан дінін таратуға арнаған миссионерлер бұл іс 
үшін жандарын беруге дайын. Екіншісі – са-
яси. Миссионерлік отралау саясатының бір 
бөлігі жəне оның түпкі мақсаты «христиандық 
орталық жəне саяси басқару тəртібін орнату». 
Осы бағытта миссионерлікті қолдап отырған 
мемлекеттер христиандықты өздеріне құрал 
ретінде қолдануда. Әйтпесе, өз елдерінде діни 

ахуалға əсер ете алмаған бұл ұйымдардың 
мақсатын басқаша түсіндіру мүмкін емес [38].  

Өкінішіке орай, осы топтардың түпкі мақ-
саттары мен жоспарларын жақсы  білмеген діктен 
мемлекет оларға қатысты ұстанымның қандай 
бағытта болу қажеттігі əлі айқындалмаған 
секілді. Демократиялық күштерді арқасына 
алған миссионерлер кез келген жол мен 
тəсілдерді пайдалана отырып, өз жұмыстарын 
қарқынды түрде жүргізуде. Қазіргі таңда түрлі 
бағыттағы діни экспансияның жүріп жатқаны 
айқы. 

Миссионерлік нəтижесінде туындаған 

прозелитизмнің ел бірлігіне қаншалықты қауіпті 
екеніне Африка жəне Оңтүстік Кореяның хри-
стиандануы жақсы үлгі бола алады. Мəселен, 
1900 жылдардың басында Африка халқының 
7% христиандықты қабылдаса, 100 жылдың 
ішінде бұл көрсеткіш 55 % жеткен. Папуа-Жаңа 
Гвинея секілді елдерде бұл көрсеткіш 11-ден 
95 % жеткен [39]. Ал Оңтүстік Кореяда ХХ 
ғасырдың екінші жартысында протестанттардың 
евангелизациялау саясатының нəтижесінде сан 
ғасырлар бойы буддизм мен дəстүрлі культтерді 
ұстанып келген кəріс халқының 30 пайызы 
христиандыққа өтіп кеткен [40].

